
• Қазақстан азамат соғысы 
жылдарында — жұмысшы-шаруа 
Кеңестерінің орталықтағы жəне 
жергілікті жерлердегі билікті басып 
алуы алғашқы күннен-ақ 
құлатылған таптардың қарулы 
қарсылығын туғызды. Азамат 
соғысы билік үшін күрестің жалғасы 
болып шықты, сондықтан 1917 
жылғы Қазан қарулы көтерілісі 
мен Азамат соғысының арасында 
айқын шек болмады. Ел 1917 жылғы 
25 казаннан бастап Азамат соғысы 
жағдайында өмір сүрді немесе бұл 
дата елді таптық белгісі бойынша 
бір-біріне жау екі лагерьге бөліп 
тастады, арадағы күрес бітіспес 
қанды қырғынға ұласты.



Қазақстанда Азамат соғысы 
ошақтарының бірі Орынбор 
губерниясы мен Торғай 
облысының əкімшілік орталығы 
Орынборда — қазақ атаманы 
Дутовтың 1917 жылы қарашаның 
аяғында Кеңес өкіметін құлатып, 
Кеңестердің II Бүкілресейлік 
съезінің делегаты С. Цвиллинг 
бастаған революциялық комитетті 
тұтқындауымен пайда болды. 
Жоғарыда айтылғандай, 1917 
жылы 5—13 желтоқсанда 
Орынборда «Алаш» партиясының 
II Бүкілқазақ съезі болып өтті. 
Съезде Уақытша халықтық кеңес 
— «Алашорда» (Алаш 
автономиясы үкіметі) құрылды. 



Антикеңестік күштер
Кеңеске қарсы күштер Орынбордан басқа Жетісу 
мен Оралда да топтасты. Бұл аймақта антикеңестік 
күштердің əлеуметтік базасын Жетісу мен Оралдағы 
қазақ əскерлері, көпестер мен саудагерлер құрады. 
Кеңес өкіметіне жергілікті алашордашылар да 
қарсы шықты.



Ақ гвардияшыл офицерлер мен юнкерлер Верный 
қаласына жан-жақтан келіп бас қосып жатты, осы 
жерде алаш полкі құрыла бастады. Ақ қазақтар 
диктатурасы Кеңес өкіметін жақтаушыларға қарсы 
зорлық-зомбылық шараларын жүргізді. Шаруалар 
депутаттары облыстық Кеңесі газетінің редакторы 
Березовский, жұмысшы Овчаров айуандықпен 
өлтірілді, көптеген жұмысшылар мен солдаттар — 
жергілікті Кеңестердің мүшелері тұтқынға алынды. 
Азамат соғысының ендігі бір ошағы 1917 жылы 
қарашада Оралда қалыптасты. Осында құрылған 
Орал қазақ əскерлерінің облыстық «Əскери үкіметі» 
ақ гвардия офицерлеріне, қазақтардың атаман-кулак 
элементтеріне сүйенді, оларға жергілікті əсерлер, 
меньшевиктер жəне алашордашылар белсенді түрде 
қолдау көрсетті.



⚫ Азамат соғысының етек алуына бірінші 
дүниежүзілік соғыс жылдарында тұтқынға түскен 
Австрия-Венгрия армиясының солдаттарынан 
құрылған Чехословак корпусы бүлігінің үлкен 
маңызы болды. Жақсы қаруланған 50 мың 
адамдық корпус 1918 жылы мамырдың аяғында 
Еділ бойы мен Сібірде —Транс сібір магистралінің 
ұзына бойында Кеңестерге қарсы шықты. 
Корпустың бір бөлігі ішкі контрреволюциялық 
күштермен бірлесе отырып, Петропавл, Ақмола, 
Атбасар, Қостанай қалаларын басып алды. 
Чехословак корпусының бас көтеруі 
большевиктерге қарсы барлық күштерді 
қозғалысқа келтірді. 1918 жылы 11 маусымда 
Кеңес өкіметі Семей қаласында құлатылды.



• Қазақстанда Азамат соғысы ошақтарының бірі Орынбор губерниясы 
мен Торғай облысының əкімшілік орталығы Орынборда 
— қазақ атаманы Дутовтың 1917 жылы қарашаның аяғында Кеңес 
өкіметін құлатып, Кеңестердің II Бүкілресейлік съезінің делегаты С. 
Цвиллинг бастаған революциялық комитетті тұтқындауымен пайда 
болды. Жоғарыда айтылғандай, 1917 жылы 5—13 желтоқсанда 
Орынборда «Алаш» партиясының II Бүкілқазақ съезі болып өтті. 
Съезде Уақытша халықтық кеңес — «Алашорда» (Алаш автономиясы 
үкіметі) құрылды. Азамат соғысы басталысымен Алашорда бастаған 
жəне Кеңестер мен большевиктерді қолдаған екі жақ бір-біріне қарсы 
тұрды.



Кеңестерге қарсы күрес
• Алаш көсемдері Кеңестерге қарсы күресте 

биліктің жергілікті органдарымен 
байланыс орнатуға тырысты, ал олар Ə.Н. 
Бөкейхановтың ұлттық идеясына мүлде 
салқындық танытты. Алашорда үкіметі 
Омбыдан да, Уездерден де қолдау таппады. 
II Бүкілқазақ съезінің шешімдері мен 
Алаш бағдарламасының жобасы ұлттық 
автономияның құрылуын қарастыра 
отырып, шын мəнінде конфедерациялық 
демократиялық республика идеясынан 
келіп шықты. Большевиктік емес барлық 
саяси партиялардың бағыт-бағдарына 
келетін болсақ, 
кейбіреулері федерацияның қажеттігін 
үстірттен ғана мойындаса да, іс жүзінде 
унитарлық мемлекеттің жақтастары болып 
қала берді.



Екі оттың (Кеңестер мен ақтар қозғалысының) 
ортасында қалған Қазақстан мен Татарстан жəне 
Башқұртстан ұлттық-демократиялық қозғалысының 
көсемдері 1919 жылдың басынан бастап Кеңес 
өкіметі жағына амалсыз өту туралы шешімге келді. 
Ол туралы башқұрт ұлттық-демократиялық 
қозғалысының басшысы, Азамат соғысы кезінде 
көрнекті мемлекет қайраткері болған, кейін көрнекті 
шығыстанушы-ғалым атанған Зəки Валиди Тоған 
былай дейді: «... 1919 жылы ақпанның басында, 
Күлгін ауылына тоқтағанымызда, бізге Қазақстаннан 
екі өкіл келді... Бұл екеуі Торғайдағы Ахмет 
Байтұрсыновтан хат алып келді жəне Кеңестер 
жағына өтумен байланысты іс қалай болып жатқаны 
жайында келіссөз жүргізді...

Екі оттың ортасында қалған үш елдің шешімі



Азамат соғысының ең соңғы 
майданы -Солтүстік Жетісу 
майданы 1920 жылы наурызда 
жойылды. Қазақстан аумағында 
біртіндеп Кеңес билігі қалпына 
келтіріле бастады. Осындай 
жағдайда, əсіресе 1919 
жылдыңортасынан бастап 
жекелеген қайраткерлер, олардың 
қатарында Алашорда қосемдері де 
Кеңес өкіметі жағына өте бастады, 
оған Кеңес өкіметінің Алаш 
қозғалысына қатысушыларға кең 
көлемде қайырымдылық жасағаны 
өз əсерін тигізді, алаш полктерінде 
толқу туғызып, ондағы жігіттер 
«халық милициясы» қатарынан кете 
бастады. Бұл үрдіс Кеңес өкіметі 
жағына А. Байтұрсынов пен оның 
жақтастары өткеннен кейін жаппай 
сипаталды



НАЗАРЛАҢЫЗҒА 
РАҚМЕТ!


